
龍城猛將靠得住

樂多福打反擊戰

勁飛寶寶五班惡

今次夜賽跑全泥地，有幾匹
初出馬列陣，當中列陣第四場
的「新獵狐者」及第五場的

「眾善積福」，從血統所示均合適打泥戰，在此先作
介紹。
第四場、第四班、一二○○米。呂健威馬房的「新

獵狐者」，上季四歲棗色澳洲周歲馬。其父All Too
Hard「情深義重」，屬○九年棗色澳洲馬，源自Casi-
no Prince 一族，曾經贏過七仗，路程由千一至千六
米，當中包括四場一級賽。在港同父馬有「魅影揚
飛」、「幸運精選」及「南莊加好」等。其母Amaraz-
etti，屬○二年棗色澳洲馬，源自「聽命」一族，五捷
最長達千一米，至今生下五匹已命名賽駒，有兩匹勝
出。「新獵狐者」早前試過課泥閘，走勢不俗，初出
已有本錢介入一爭。

第五場、第四班、一二○○米。蘇偉賢馬房「眾善
積福」，屬上季三歲棗色英國周歲馬。其父Oasis
Dream，屬二千年棗色英國馬，源自Green Desert 一
族，曾經四捷，路程由一千至千二米，當中包括七月
盃三項一級賽，屬○二年歐洲冠軍兩歲馬，以及○三
年歐洲三歲短途王。在港同父馬有「金獅雷將」及
「麯院風荷」等。其母
Morzine，屬○三年栗色
英國馬，源自Miswaki 一
族，於兩歲時取得一勝，
至今生下六匹賽駒，有兩
匹勝出。「眾善積福」同
父兄弟馬「金獅雷將」是
泥地好手，估計本身的泥
地性能亦不俗。

眾善積福蘇偉賢搶攻

今次泥地夜賽，
唔少精於部署泥地
戰嘅馬房大家應該
優先留意，其中一

個就係徐雨石馬房，今次仲搵埋隻去過韓國
跑沙地一級賽嘅「藍天堡馬」（圖13號）上
陣，咁大堆頭，當然要吼實徐廄參戰馬。先
講個消息俾大家聽，就係上周日跑完比賽
後，徐雨石立刻坐飛機遠赴澳洲幫啲老細入
貨，所以周一排位嗰日佢經已唔喺香港，不
過，據馬房班手足講，佢日日都有電話到，
實行遙控落柯打備戰，好似周一咁，副練經
已接到阿頭安排，將四隻戰馬分兩組，早上
喺馬房地堂踱步，中午再去機坪踱，期間要
一位馬房騎馬人用手機將踱步情況拍攝低，
稍後時間傳俾阿頭睇，呢四隻戰馬分別係
「藍天堡馬」拍「有利高」一組，另外「佳
運來」及「愛飛一號」一組，前兩隻馬由助
手踱，後兩駒則分別由副練及黃皓楠踱，單
睇倉主要馬房工作人員將踱步過程錄低，便
知徐雨石對今次夜戰是抱有一定希望。
先講隻「藍天堡馬」，九月初遠征韓國

後，返嚟香港先安排跑場草地千四米回一回
氣，近期才重新打磨，十一月底安排由梁家
俊彈課千二米泥地大閘，即展現泥地王本
色，走位3 2 1，末段一衝即過「好吉利」，

而且仲半收韁贏一個馬位返嚟；今次返主場
跑泥地賽，相信普通舊馬應該唔係佢嗰皮。

有利高磅輕勝望濃
另外隻「有利高」，上場四班泥地千二鍊

輸俾隻「日日精彩」，如果從事後睇，隻
「日日精彩」咁大件，泥地性能亦非常出
色，上三班都有得揮，今次「有利高」升上
三班跑泥地千二米，質素稍稍唔夠人咁勁，
不過搵個潘明輝上去只孭一一五磅，同掛頭
牌嗰幾隻馬相比輕十幾磅，大家負磅懸殊
下，配合本身主動跑法有機會一放而回。

愛飛一號輪到擔正
另一對「佳運來」與「愛飛一號」，「愛

飛一號」倉主要指定黃皓楠於下午加課，加
強人馬溝通，呢隻馬上場泥地千二米輸俾隻
大超班馬「快樂旅遊」，今次計數輪都輪到
佢威，呢隻馬與黃皓楠夾過兩次，其中一次
輸頸位得第四名，希望今次可以幫匹馬打開
勝門。至於隻「佳運來」，倉主多數指定要
由副練踱步，呢隻馬曾經在泥地一哩得亞
軍，與「烽煙四喜」串Q，本身泥地性能都
唔錯，隨時可以跑出彩虹。

梅姐拍攝西域猴王
大摩上周日起個孖寶，最開心當然係潘

頓，一日贏夠五場，締造在港九百W，至於
「標準猴王」個馬主亦好開心，呢隻名氣馬
終於可以贏得季內第二W，因為上場郭能唔
能夠立刻連捷，幕後俾大家嘅壓力亦都好
大，今次夜賽同主「西域猴王」亦等住交
代，不過宜家仲尋求緊最佳出路。今次出戰
泥地，梅姐一樣咁緊張，周一下午約定蔡明
紹返倉，要佢親自替隻馬踱步，梅姐就拍低
踱步過程，可能稍後時間與大摩一齊研究點
樣跑呢隻馬。而「西域猴王」踱步期間，馬
房多派廄侶「軍力勁」伴踱，後者非常好
火，扯到鞍上人死咁滯，呢兩隻馬牌面雖然
唔算太起眼，但如果追開大摩倉，就不妨視
為半冷門一敲，隨時有意外驚喜。

第五班、一六五○米。
「萬霸駒」上賽泥地千八

米全程外疊望空之下不敵「幸運神
駒」入Q，整體表現殊不差；今戰縮
程出爭兩度上名的一哩也屬合適路
程，面對一組低水準五班賽，庸中佼
佼可睇高一線。「有衝勁」上賽谷草
全程外疊望空，形勢差到極招致大
敗，賽績不妨過濾；今戰移師泥地也
屬射程，只要形勢改觀可望重現真本
色。「勇晉神駒」演出雖難言準繩，
惟衡量往績一旦交出水準，在五班角
逐泥地一哩的確佔些微優勢，拖一注
當保險票總不可慳。「好運齊來」上
周三角逐谷草一哩，終於取得來港後
首度上名，狀態開始呈現大轉機，今
戰初跑泥地性能雖打了問號，視作配
腳仍不願捨棄。

第五班、一二○○米。
「超然」近績怎樣差也

好，然而計算往績，上季評五十六分
能夠殺敗現評六十三分「怪獸都
市」，如今落到五班總要持不同估
計，綜觀今次對手，再沒有季內兩戰
同程所遇到的「快樂旅遊」及「軍力
勁」之流，再難掉以輕心。「天皇巨
星」同樣落到五班也屬上風馬角色，
隨着季內勤跑狀態逐漸上位，今戰移
師曾兩度入Q的泥地同程，也具爭勝
能耐。「雷超」初跑泥地性能雖冇太
多根據，然而從晨課試跑觀感，估計
該難不倒牠，年富力強的五班賽上名
常客，配腳必揀。「漸信名駒」四戰
五班同程獲一冠兩亞，基數可靠，買
QT要預埋牠一注。

第四班、一六五○米。
「自由飛翔」今季轉由丁

冠豪接手狀態頗襟弗，今次棄草轉
泥，如根據前仗跑嫌長泥地千八米，
轉彎四疊發力最終也可拒絕輸遠，場
地性能早已證明沒有問題，今戰縮回
一哩更合步調，勢可增強競爭性。
「萬馬歡騰」評分越降越低，近仗競
爭力也逐漸呈現眼前，今戰重返上季
曾入Q的泥地一哩賽，戰鬥數值不會
被削弱，捲土重來必再搏。「歡悅
星」八歲老傢伙今季狀態長期維持穩
定，繼續瞄準泥地強項開火，必趁這
段好狀態時期搏得就搏。「好叻仔」
今季發掘到泥地新出路，直落兩場同
程非冠即亞，當銳輩在此繼續有輕磅
優勢，力足挑戰。

第四班、一二○○米。
「深愛」歷來六戰四班賽

獲一贏四位，當中大前仗初跑同程更
可扭轉慢步速劣勢，尾八百米締造廿
一秒九及廿二秒九，狂追僅負「軍力
勁」入Q，難度分爆燈，班利分子相
隔兩場又可折返四班，自難低估分
量。「勇冠多」直落三場同程不勝有
位，演出準得可愛，宏觀今次所遇對
手再沒有之前兩場的大超班馬「繽紛
遊戲」及「日日精彩」之流，輪到擔
正主角。「友盈有款」自購馬今季落
到四班復有轉機，當中前仗上名正好
反映一切，抹去上賽全程四疊望空輸
形勢賽績，今戰如際遇轉好料可復現
真身。「旋風腿」近態托弗，買QT要
預牠一注。

第四班、一二○○米。
「靚加加」（圖前駒）季

內評分跌穿五字頭十分有利，此外，
今季棄戰中距離轉戰短途效果更好，
合共累積兩度上名，交回前仗泥地此

程叮噹馬頭僅負於「勇冠多」入Q水
準，在此允屬爭勝主角。「金湶德」
連續兩場面對超級馬「繽紛遊戲」及
「日日精彩」跑來頗隨意，如今強敵
遠去，提防重現本色。「愛飛一號」
自購馬減分多，同時近期進度漸見到
位，務必提防。T腳「八心之友」。

第三班、一八○○米。
「佳運來」今季改由徐雨

石接手，六戰累積一冠兩亞兩殿軍及
一次第五名，陣上演出比對在上手馬
房時穩定得多；以十月份曾於田草千
八米入Q，此程長力毋庸置疑，今次
還要移師泥地賽對手級數差一大截，
允屬爭勝主角。「架勢」上季雖只贏
四班同程，然而能夠扭轉極度劣勢彈
甩對手輕勝，姿態委實可觀，慢熱馬
隨着季內累積跑頭充足，近期狀態又
見全面上位，再難掉以輕心。「琴心
星」上周三谷賽在直路塞車枉輸，相
隔七日匆匆移師泥地再戰，估計性能
也可應付，亦難低估。「威利熱流」
上賽後驗出後腿割傷，敗績勿上心，
移師兩捷泥地強項，屬爭勝分子。

第二班、一二○○米。
「真好彩」雖然來港踏入

第三季才首次涉足泥地賽，惟來港至

今曾十二度試泥閘，除了對場地環境
不感陌生，並且一而再交出好走勢，
場地性能肯定差不到哪裡；移師泥戰
對手級數遠比草地一批遜色，機會輪
到擔正。「估惑」泥地性能一流，六
戰尚未甩過Q極度準繩，性能廣泛一
族，射程遍佈千二至一哩，縮程出戰
也屬爭勝主角。「妙算達人」上月尾
贏泥閘走勢勁如炮彈，仄到準一準等
今場泥地開火，必拚冇保留。「藍天
堡馬」遠征後經重整備戰，賽前贏泥
閘姿態討好，勇況重臨買QT必揀。

第三班、一二○○米。
「添好運」剛賽恢復上

名，沿途走勢虎虎有威，久沉分子踏
入今季狀態顯著呈回勇，拚後移師從
化訓練場着意部署小休，七歲馬近期
試閘所見體力猶見充沛、朝氣蓬勃，
乘勇必拚得盡拚。「精算閃擊」季內
兩戰泥地賽力拚得殿軍，整體表現雖
說稍為失望，然而賽前再撻一課泥閘
並且掄元，走勢清風送爽的確頗具好
感，壯年馬此際狀態托弗，始終難低
估分量。「軍力勁」兩勝泥地姿態也
出色，亦宜兼顧。「加州更好」三歲
法國馬在港適應快，上賽已入圍，在
外地曾贏變化地，轉跑泥賽要防。

第一場、第五班、一六五○米。
「勁飛寶寶」歷來一戰五班賽事立
即贏馬而回，今季初出評四十五分

在田草跑第四名，之後立定決心連輸四場作減分，如今重返
五班區域自然有討價還價之力，今次馬房借用見習生巫顯東
減多五磅排埋一檔有利，騎者季內曾替同主「勁飛勁」建
功，與幕後充滿搏殺默契。「萬霸駒」今季轉投蘇保羅馬房
後表現穩定，兩戰泥賽俱後上跑入前四名，求勝心切下今次
出動到莫雷拉，戰意鮮明。
第二場、第五班、一二○○米。「飛躍寶駒」型格絕非低

班之流，上季曾經發現深趾屈肌腱撕裂，
但成功被馬房養回可勤操勤跑，對競爭力
並沒有影響；上場谷草千二米後上輸近走
光，今次落班轉場可換來分頭，值得一
敲。「超然」上季四班評五十六分曾贏同
程，之後跨季連輸十四場合共減去廿三
分，初落五班形勢反客為主，易配田泰安
必打硬仗。

第一場
①勁飛寶寶
⑦萬 霸 駒

第二場
①飛躍寶駒
③超 然

第二場、第五班、一二○○米。
「樂多福」曾於四班與「劍飛聲」
串Q，眾所周知後者是匹泥地短途

好手，不過，前駒到目前為止也只得這場上名戰績，現今已
淪落到五班。今季這駒被安排跑過三仗熱身賽，今次終於跑
回此程，更強配雷神披甲，擺明車馬拚出頭。
第五場、第四班、一二○○米。「靚加加」前一仗於此程

與「勇冠多」鬥到影相分勝負，最終輸頸位得亞軍；翌仗跑
回勝途泥地一哩，或因剛賽消耗太多體力，以致再出敗得無
影無蹤；現返回泥地短途強配蘇兆輝，有望再展威力爭霸。
第八場、第三班、一二○○米。「真好漢」上仗在此程取

得亞席，巴度經已騎得一絕，卻遇
上潘明輝的「冰糖葫蘆」突然神
勇，於終點前被牠擒下。基本上這
匹體弱馬「真好漢」，季初馬房都
會想盡辦法谷起其狀態，希望盡早
交出頭馬，今季也不例外，今次再
吼準這路程，有本錢補中。

第八場、第三班、一二○○米。
「龍城猛將」迄今七戰泥地千二米
得冠亞季各兩次，落敗一役只因在

陣上勒避他駒致失去平衡，賽敗不妨抹去；今晚苗禮德獨出
此駒，必是打硬仗時候。「真好漢」季內此程錄得一亞一
季，當中剛役更只以頸位不敵「冰糖葫蘆」；看埋門試一課
泥閘，沿途領放，到末段按韁順馳，身旁「加州神箭」力騎
上前得第二，雖然本身以兩個馬位在其後得第四，惟過終點
後卻以輕鬆姿態越過該駒，餘勢頗佳，屬今場前列分子。
「添好運」曾在三班泥地賽威風一時，卻因傷患以致影響成
就，不過經一段長時間回氣並順道令評分回調，今季處三班
水位，剛賽終取得成果重新上名，練者必趁勇盡快謀交代，
戰意可信。「軍力勁」踏入今季四歲戰鬥力不斷昇華，初出
即贏四班泥地千二米旗開得
勝；開竅後續攻此程亦一放
到底順利連捷；到前仗升回
三班，實力受到考驗下仍取
回一席殿軍；剛戰移師谷賽
短途，能與蔡廄惡馬「鄉村
瑰寶」串Q；現折回唯一勝
途力足再勝。

①添 好 運
⑧龍城猛將

⑩軍 力 勁

第一場

第二場

第三場

第四場

第五場

第六場

第七場

第八場

第四場
⑦新獵狐者

⑥勇 冠 多

第五場
②眾善積福

⑤愛飛一號

①深 愛
③笑 春 風

①巴基小子
③八心之友

今晚沙田八場泥地賽事，賽道早前曾進行翻土工程，
以減低跑道表層的硬度，由於這次是夜間作賽關係，結
合過去模式，燈光可照亮整條跑道，故初步推斷對後上
馬應沒有構成太大影響，所以未宜以慣常夜賽必定不利
後追的模式來衡量。頭場開跑時間為晚上七時十五分，
以下是筆者的各場心水提供。

第一場「大天龍」目前評十分
為服役以來的新低點，七歲老馬
已無退路之下料會破釜沉舟。
第二場「幸運大兄」轉投何良

先跑谷草熱身，上場轉去泥地千
二米即跑第三，試準可省招牌。
第三場「好腳頭」歷來曾五勝

泥地賽，今季十月尾曾勝泥地千

八米，老馬識途又可異軍突起。
第四場「深愛」三班不足四班

有餘，今次跑泥地千二合腳法，
重戴眼罩已蠢蠢欲動。
第五場「眾善積福」血統顯示

千二至千四米最為合適，母線有
多少泥地性能支持，有望突圍。
第六場「琴心星」七日前跑谷

草一哩，末段在內欄重重圍困塞
車雪擁藍關，今次隔七日易配兼
轉場必求雪前恥。
第七場「激賞」上場泥地千二

米後上不及得第二，今次由主帥
親自揀騎，料交代此其時矣。
第八場「真好漢」剛役巴度

首次策騎即入Q，再戰能補中。

馬 迪 各場各場玄玄機機

⑨陽光大地
⑧自由飛翔

⑦新獵狐者

④醉 醒 神
⑨金  德

⑦旅遊首席

